
Saptamatrikritam Devi Stotram

ஸப்தமாத்ரு’க்ரு’தம் தே³வீஸ்தோத்ரம்

(ஸப்தமாதர ஊசு: ।)
தே³வீம் தாம் துஷ்டுவுர்து³ர்கா³மேவம் ஸப்தாபி மாதர:॥ 52॥
யோக³நித்³ரேதி ரூபேண விஷ்ணோர்நயநபத்³மயோ: ।
த்வயா நிலீயதே தே³வி மது⁴கார்யேவ லீலயா ॥ 53॥
அமூமுஹஸ்தம் ந ததா² மாதஶ்ச மது⁴கைடபௌ⁴ ।
கத²ம் ஜகா⁴ந தௌ விஷ்ணுஸ்தயோரேவாப்⁴யநுஜ்ஞயா ॥ 54॥
த்வம் கௌஶிகீ ந சேஜ்ஜாதா ம்ரு’த்யு: ஶும்ப⁴நிஶம்ப⁴யோ: ।
கத²ம் து லோகபாலாநாமைஶ்வர்யம் தே³வி ஏஷ்யதி ॥ 55॥
விந்த்⁴யவாஸிநி விந்த்⁴யேந கிமவந்த்⁴யம் க்ரு’தம் தப: ।
யத்ர மைத்ரீ கிராதீபி⁴ரபி லப்⁴யா த்வயா ஸமம் ॥ 56॥
காபிஶாயநமாபீதம் த⁴நதோ³பாயநீக்ரு’தம் ।
த்வயாம்ப³ நீதம் தை³த்யாநாம் ரஸைர்நியதமாநவை:॥ 57॥
ப்³ரஹ்மண:ஸ்ரு’ஷ்டிஶக்திஸ்த்வம் ஸ்தி²திஶக்திர்மது⁴த்³விஷ: ।
அம்ப³ஸம்ஹாரஶக்திஶ்ச ருத்³ரஸ்யாபி ப்ரக³ல்ப⁴ஸே ॥ 58॥
யஶோதா³நந்த³ஜாதா த்வமேகாநம்ஶேதி நாமத: ।
கம்ஸாத்³யஸுரஸம்ஹாரே ஹரே:ஸாஹ்யம் கரிஷ்யஸி ॥ 59॥
த்வம் வித்³யா த்வம் மஹாமாயா த்வம் லக்ஷ்மீஸ்த்வம் ஸரஸ்வதீ ।
த்வம் தே³வீ பார்வதீஶாபி து³ர்கே³ கிம் வா ந ஜாயஸே ॥ 3.2.19.60॥
இதி ஶ்ரீஸ்கந்த³புராணே மாஹேஶ்வரக²ண்டே³ऽருணாசலமாஹாத்ம்யே
உத்தரார்தே⁴ ஏகோநவிம்ஶாத்⁴யாயாந்தர்க³தம் ஸப்தமாத்ரு’க்ரு’தம் தே³வீஸ்தோத்ரம்
ஸமாப்தம் ।
ஸ்கந்த³புராண । மாஹேஶ்வரக²ண்ட³ । அருணாக²ண்ட³ । உத்தரக²ண்ட³ । அத்⁴யாய
19/53-60॥

